
PYMTHEG MLYNEDD SYR WYN

Eleni am y tro cyntaf
traddodwyd Darlith Flyn-
yddol yr Archif Wleidyddol
Gymreig gan un sydd yn
dal yn aelod o'r Senedd
Brydeinig.

Yn ogystal, roedd
darlithydd, Syr Wyn
Roberts, PC, AS, ynmeddu
aryranrhydedd unigryw o
wasanaethu'r un adran o'r
llywodraeth ynddi-doram
bymtheg mlynedd.

Pedwar Ysgrifennydd

Yn y Swyddfa Gymreig,
rhoes Syr Wyn wasanaeth
glew i bedwar Ysgrif-
ennydd Gwladol ynolynol,
gan ddal swydd Is-
Ysgrifennydd Gwladol
Cymru, yn gyntaf, o 1979
hyd 1987, acynaGweinidog
Gwladol Cymru 01987 hyd
1994,

Wedi graddio mewn hanes
ynRhydychen, bu SvrWyn
yn gweithio ym myd
newyddiaduraeth a dar-
lledu cyn ei ethol yn 1970
yn AS dros Gonwy. Bu'n
Llefarydd yr Wrthblaid ar
Faterion Cymreig rhwng
1974 a 1979. Mae'n ffigwr
blaenllaw ym mywyd
diwylliannol a chened-
laethol Cymru.

Bwrw golwg

Ymgasglodd cynulleidfa
luosog a disgwylgar yn yr
Hen Goleg, Aberystwyth,
ar 3 Tachwedd i wrando
Syr Wyn yn bwrw golwg
yn 81 ar y cynnydd yn
nylanwad y Swyddfa
Gymreig er 1979.

Rhoddodd gryn sylw i
sefydlu Sianel Pedwar
Cymru; y newidiadau yny
ddarpariaeth addysgol yn

ystod yr wythdegau
diweddar; sefydlu Bwrdd
yr laith Gymraeg; a
tharddiad Deddf yr laith
Gymraeg ac amgylchiadau
ei rhoi ar y llyfr statud.
Testun dwyieithog
Gellir  prynu  copi
dwyieithog o ddarlith Syr
Wyn, Pymtheg Miynedd yn
y Swyddfa Gymreig, o'r
Llyfrgell Genedlaethol.

Syr Wyn Roberts, AS Conwy, cyn Weinidog Gwladol dros Gymru (yn ail o'r dde) gyda (o'
chwith) Yr Athro Emeritws ] Gwynn Williams, Llywydd LIGC, Dr ] L Madden, Llyfrgellydd,

aMr H

ywel Davies, Trysorydd LIGC; ac (uchod) Syr Wyn yn traddodi nawfed Darlith

Flynyddol yr Archif Wleidyddol ar ei ‘Bymtheg Mlynedd yny Swyddfa Gymreig 1979-1994'.

Gyrru hanes Cymru i’r
Cwricwlwm Cenedlaethol

Cyflwynodd yr AthroR
R Davies, cadeirydd y
pwyllgordylanwadolar
hanes i ysgolion yng
nghyswllt y Cwric-
wiwm Cenedlaethol ar
gyfer Cymru, sypyn
mawr o bapurau’r
Pwyllgor, gangynnwys
defnyddiau yn ym-

wneud & Gweithgor
Hanes y Cwricwlwm
Cenedlaethol.

Yn eu plith ceir agenda
a chofnodion, memo-
randa, adroddiadau, a
rhaglenni astudio sydd
yn perthyn, ganmwyaf,
i'r cyfnod 1988-90.

Darlithwyr 96 a 97

Traddodir Darlith Flyn-
yddol yr Archif Wleid-
yddol Gymreig vy
flwyddyn nesaf gan Dr
John Davies, awdur y
gyfrol glodfawr Hanes
Cymru. Yn ei ddarlith
bydd Dr Davies yn trafod
twfadatblygiad y mudiad
cenedlaethol er 1960. Yr
Athro Angela John o
Brifysgol Greenwich fydd
ein darlithydd yn 1997.



Yr Archif Wleidyddol Gymreig,
Llyfrgell Genedlaethol Cymru,
Aberystwyth, Dyfed, Cymru,
SY23 3BU.

Ffon: 01970 623816

Fax: 01970 615709

Am wybodaeth cysyllter i John
Watts-Williams, John Graham
Jones neu Kate Sullivan

Sefydlwyd yr Archif Wleidyddol
Gymreig yn 1983 i gydlynu'r
gwaith o gasgla tystiolaeth
ddogfennol o bob math am
wleidyddiaeth Cymru. Y mae'r
Archif yn casglu cofysgrifau a
phapurau pleidiau, gwleid-
yddion, mudiadau lled-
wleidyddol, ymgyrchoedd a
charfannau pwyso; taflenni,
pamiffledi, ac effemera printiedig
eraill; posteri a ffotograffau; a
thipiau rhaglenni radio a
theledu.

Ymchwilydd Newydd
Ychydig yn 6l penodwyd Kate
Sullivan, sy’ nenedigol o Ferthyr
Tudful, yn gynorthwyydd
ymchwil yr Archif. Bu Kate yn
astudio yng Ngholeg Harlech a
Phrifysgol Cymru Aberystwyth,
lle y graddiodd yn ddiweddar
yn y Gymraeg a Hanes Cymru.

Warden Gregynog
Llomgyfarchiadau gwresog i Dr
Denis Balsom arei benodi'n War-
den canolfan addysg breswyl
Prifysgol Cymru yng
Ngregynog ger Y Drenewydd.

Mae Dr Balsom, a oedd cyn hyn
yn ddarlithydd yn Adran
Gwleidyddiaeth Rhyngwladol,
Prifysgol Cymru Aberystwyth,
yn arbenigwr yn etholiadeg
ddiweddar Cymru ac yn aelod
brwd o bwyllgor ymgynghorol
yr Archif Wileidyddol Gymreig
er 1985,

Colli cyfeillion
Ynystod yrwythnosau diwethaf
collodd AWG ddau o aelodau ei
Phwyllgor Ymgynghorol.
Ddiwedd mis Hydref bu farw
Mr T M Haydn Rees, aelod o'y
pwyllgor o 1988 tan 1992,
Seiliwyd ei gyfraniadau doeth i
drafodaethau’s pwyllgor ar e
wybodacth eang o faterion
cyhoeddus.

Roedd Gwyn A Williams, a fu
farw ymmis Tachwedd, ynaelod
o'rpwyllgoro’reychwyn cyntaf.
Roedd yn ymwelydd cyson &'r
Llyfrgellachymerai ddiddordeb
brwd yneingwaith. Ei gysyiltiad
olaf o bwys &'r ﬂlthlfm;li{id yn
Ebrill 1994 pan ddaeth i dref
Aberystwyth i ddadorchuddio
pliic er cof am David Ivon Jones.
Wedi'r ddefod cafwyd gan yr
Athro  Williams ddarlith
nodweddiadol gyffrous a
drefnwyd ary cyd gan yr Archif
Wleidyddol Gymreig a
Chymdeithas Hynafiaethwyr
Ceredigion.

Prosiect Archifau
Plaid Cymru

Yn ddiweddar fe ddaeth i
ben yn llwyddiannus y
prosiect uchelgeisiol i lunio
rhestr derfynol o'r archif
helaeth o bapurau Plaid
Cymru sydd ar gadw yn y
Llyfrgell Genedlaethol.

Dechreuwyd y gwaith gan
Dafydd Pritchard o Nant
Peris yn nhymor yr hydref
1992 ac fe'i gorffennwyd
gan Nia Mai Williams o
Landdarog. Ymadawodd
Niaa'r Llyfrgell ym mis Mai
eleni i ym d a swydd
archifydd yn Llyfrgell
Bodley, Rhydychen, lle y

mae'n rhestru papurau

Harold Macmillan.
Dosbarthiad

Yn ystod y prosiect ad-
drefnwyd y gwahanol
adneuon o bapurau yn
gyfangwbl a’u hail-
ddosbarthu. O ganlyniad fe
grewyd cyfundrefn archifol
newydd ar sail deunaw
dosbarth o bapurau yn
ymestyn o Ddosbarth A (Y
Pwyllgor Gwaith) i
Ddosbarth R (Cylch-
lythyrau). Erbyn hyn y mae
catalog cynhwysfawr
chonynt & 461 o
dudalennau (gan gynnwys
mynegai} ar gael i
ddarllenwyr yn yr Adran

Llawysgrifau a
Chofysgrifau.

AS Plaid Cymru
Arwahaniarchifau helaeth

y blaid ei hun, mae'r
Llyfrgell Genedlaethol yn
gartref i bapurau bron pob
un o'i chynrychiolwyr
seneddol. Derbyniwyd
archifau mawr a phwysigo
bapurau Dr Gwynfor
Evans, Yr Arglwydd Elis-
Thomas, a Mr Dafydd
Wigley yn ogystal & gritp
bychan rhagarweiniol o
bapurau Mr Cynog Dafis,
AS Ceredigion a Gogledd
Penfro, sydd yn aelod o
Bwyllgor Ymgynghorol yr
Archif Wleidyddol
Gymreig.

ARLOESWR SOSIALAIDD ABERDAR

Yn Aberdir y treuliodd
Edmund Stonelake (1873-
1960) y rhan fwyaf 0'i oes hir,
yng nghanol cymdeithas
ddiwydiannol a diwylliedig
maes glo de Cymru, ac ym
merw ei bywyd gwleidyddol
cyffrous.

Ffugio'i oedran

Wedi ei fagu ar aelwyd
dosbarth gweithiol ym
Mhontlotyn, fe adawodd yr
ysgol yn un ar ddeg oed a
defnyddio tystysgrif geni
ffug ermwyncael eidderbyn
i weithio dan ddaear

flwyddyn cyn pryd.
Cyniddo ddod i oed ac wedi
hynny fe ymroes &

brwdfrydedd i weith-
gareddau’r mudiad Llafur
ifanc, gwleidyddiaethleol,a’r
undebau llafur.

Keir Hardie

Gwnaeth Ted Stonelake eiran
ianfon Keir Hardiei'rSenedd
yn 1900 yn un o'r ASau dros
Fwrdeistrefi Merthyr; ac ef
oedd un o'r cyntaf i ennill
sedd dros y Blaid Lafur ar
Gyngor Dosbarth Trefol
Aberdir pan ymgeisiodd yn
llwyddiannus yn etholiad
lleol 1904.

Wedi cyfnod byr yng
Ngholeg Ruskin, Rhyd-
ychen, bu'n ysgrifennydd
Cyngor Masnach Aberdar
1902-29 ac yna yn
ysgrifennydd Plaid Lafur yr

Cynghorydd Edmund Stonelake
mewn lwletin etholiad leol,
1910

Etholaeth o 1929 hyd ei
ymddeoliad yn 72 ced yn
1945. Bu hefyd yn YH am 40
mlynedd.

Atgofion

¥Yn 1981 cyhoeddodd Cyngor
Sir Morgannwg Ganol gyfrol
o'i atgofion, The Autobiogra-
phy of Edmund Stonelake, wedi
ei olygu a'i gyflwyno gan
Anthony Mér-O'Brien.

Yn ddiweddar, trwy
garedigrwydd ei or-wyr, Mr
Neil Stonelake, Mount Pleas-
ant, Porth, roedd yr Archif yn
falch iawn o dderbyn
llawysgrif yr atgofion a
ysgrifennwyd gan Ted
Stonelake pan oedd yn ei
saithdegau. Rhif y llawysgrif
ynawr yw LIGC 23380D.

Mr levan Wyn Jones AS

Cyflenwad cyntaf
Ym mis Gorffennaf 1995
derbyniodd yr Archif ei
chyflenwad cyntaf o'r
papurau a gynullwyd gan
Mr leuan Wyn Jones fel

Aelod Seneddol Plaid
Cymru dros Ynys Mén er
1987.

Mae rhai o'r ffeiliau'n
ymwneud yn benodol &'r
cyfryngau, iechyd a
Chyngor Sir Gwynedd.

Annibynnol

Maent yn gymar i sawl
casgliad o bapurau o'r
etholaeth hynod anni-
bynnol honno, a etholodd
yn eu tro gynrychiolydd
peb un o'r pleidiau
gwleidyddol: Y Fonesig
Megan Lloyd George,
Rhyddfrydwr (1929-51),
Cledwyn Hughes, Llafur
(1951-79), Keith Best,
Ceidwadwr (1979-87), a
leuan Wyn Jones.



BRAD Y LLYFRAU GLEISION A DELWEDD O'R GYMRU NEWYDD

Un o arweinwyr y mudiad
cenedlaethol yn ystod y
bedwaredd ganrif ar
bymtheg cedd y gwerthwr
teithiol, a’r pregethwr ar un
adeg, Robert Jones Derfel
(1824-1905).

Roedd yn fardd toreithiog ac
yn bropagandydd eofn. Ef
cedd awdur y ddrama
fydryddol wyth milolinellau
a ddychanodd adroddiad
enwog 1847 argyflwraddysg
yng Nghymru a rhoi iddo,
trwy deitl y ddrama, y
llysenw anfarwol, ‘Brad y
Llyfrau Gleision’.

Crynhoir ei weledigaeth am
y modd i adfywio'r genedl
Gymreig ynei lyfrTraethodau
ac Areithiau a gyhoeddwyd
yn 1864. Ei sylfeini cadarn

yw adfer eu hunan-barch i'r
Cymry, sefydlu cyfundrefn
addysg Gymreig a Chym-
raeg, a chreu nifer o gyrff
cyhoeddus i warchod ein
hetifeddiaeth a'i hybu,

¥Yn nes ymlaen yn ei yrfa
daeth R] Derfel yn hu}rhvr;fn
danddylanwad dysgeidiaeth
Robert Owen a chofleidiodd
sosialaeth a rhesymoliaeth.
Rhwng 1892 a 1903
cyhoeddodd gyfres o
lythyrau ac erthyglau yn Y
Cymro aLlais Liafur, y darnau
cyntaf erioed am sosialaeth
yn y Gymraeg. Amlygant ei
ymdrech lew i gysoni
sosialaeth &'i ddaliadau
Cristnogol a’i genedlaeth-
oldeb pybyr.

Cymharol brin yw deunydd

RHAI DERBYNIADAU DIWEDDAR

Papurau ychwanegolMr
Nicholas Bennett, AS
Ceidwadol dros ethol-
aeth Penfro, 1987-92, a
chyn-weinidog yn y
Swyddfa Gymreig, gan
gynnwys gohebiaeth
etholaethol, papurau
seneddol, a lliaws o
dorion papur newydd.

Papurau ychwanegol,
1987-95, Mr Ron Davies
AS, Ysgrifennydd
Gwladol Yr Wrthblaid
dros Gymru, gan
gynnwys ffeiliau yn
ymwneud & nifer o
garfannau pwyso ac
undebau llafur fel y
Grwp Gweithredu ar
Dlodi Plant, CND a
NUPE.

Mwy o bapurau, 1912-
70, y diweddar Mr D T
Guy, ysgrifennydd
Rhanbarth De Cymru o
Gymdeithas Addysg y
Gweithwyr.

Mwy obapurauMr Ivan
Monkton, Llanandras,
ynglyn & gweith-
gareddau Undeb y

Gweithwyr Cludiant a
Chyffredinol.

Grwp ychwanegol o
bapurau’r Gwir An-
rhydeddus John Morris,
AS Aberafan, a fu yn
Ysgrifennydd Gwladol
Cymru, 1974-79.

Plaid Lafur Rhondda
Ers blynyddoedd lawer
ystyriwyd cymoedd
Rhondda yn gadarnle
Sosialaeth Brydeinig, ac
yn diriogaeth hollol
ddiogel i'r Blaid Lafur.
Cryn syndod inni felly,
naw mlynedd yndl, oedd
derbyn llyfrau cof-
nodion, 1971-86, Cym-
deithas Geidwadol ac
Undebol  Rhondda
(gweler Cylchlythyr rhif
3). Ond unionwyd vy
fantol honno yn
ddiweddar pryd vy
cawsom gan Mr Ken
Hopkins, Porth, grwp
mawr olyfrau cofnodion
Plaid Lafur Dwyrain
Rhondda a Phlaid Lafur
Gorllewin Rhondda,
1925-71, a Phlaid Lafur
Rhondda, 1971-86.

archifolam R | Derfel. Roedd
¥ Llyfrgell felly yn falch o
dderbynynddiweddargrip
sylweddol o'i ohebiaeth a‘i
bapurau (LIGC 23440-62).

Ymhlith y 97 o lythyrau a
chardiau, 1853-1905, mae
rmn Isaac Foulkes, Dan-
iel Owen, Dr Joseph Parry a
John Thomas (‘Eifionydd’).

Ceir hefyd bregethau; cerddi;
a llyfrau lloffion o erthyglau
yn llaw Derfel ac amdano,
ynghyd & chatalog o'u

cynnwys.

Cafwyd hefyd gr#tp mawr o
nodiadau ymchwil a phap-
urau, 1942-55, a gynullwyd
gan Mr T ] Roberts, Hamp-
stead, a dreuliodd gyfnod hir

yn astudio bywyd a gwaith

Derfel. Yn eu plith mae
llythyrau oddi wrth E R
Pease, Dr R T Jenkins a D
Gwenallt Jones.

Trosglwyddwyd nifer fawr
o lyfrau a thaflenni sy'n
perthyn i'r grép hwn i ofal
Adran Llyfrau Printiedig

DAU LYTHYR ODDI WRTH MARGARET THATCHER

Yn 1989 rhoddwyd i'r
Archif gan Miss Beata
Brookes, Aelod Seneddol
Ewropeaidd dros etholaeth
Gogledd Cymru, 1979-89,
gasgliad sylweddol o'i
phapurau gwleidyddol
(gweler Cylchlythyr rhif 8).

Yn fwy diweddar fe
ychwanegodd Miss Brookes

ddaulythyra ysgrifennwyd
ati gan Margaret Thatcher.

Mae'r mnaill lythyr,
dyddiedig 16 Hydref 1984,
ynymatebinegesoddi wrth
Miss Brookes wedi'r
anfadwaith fomio yn
Brighton;a'rllall, dyddiedig
21 lonawr 1987, yn
ymwneud i chynnig cwmni
BTR am Pilkington.

Mae Miss Brookes hefyd
wedi cyflwyno i'r Archif
froetsh wych o aur Cymreig
a gyflwynwyd iddi fel ASE.

DADLEUON CAERDYDD DROS GAEL COLEG Y DE

Talwyd cryn sylw yn
ddiweddar i ddath-
liadau’r deugain mlyn-
edd ers i Gaerdydd
orchfygu ymgais rymus
trefi eraill fel Aber-
ystwyth, Caernarfon, a
Machynlleth ym mrwydr
1955 i ddod o hyd i
brifddinas swyddogol
Cymru. Bu dadl gyffelyb
saith deg a rhagor o

UNIVERSITY coLl EGE, CARDIFPF

flynyddoedd cyn hynny.
Yn dilyn argymhelliad
Pwyllgor Aberdir 1881
y dylid sefydlu dau
goleg prifysgol yng
Nghymru, crewyd llawer
o eiddigedd rhwng
Caerdydd ac Abertawe (a
Chasnewydd i ryw
raddau) ynglyn & lleoliad
coleg y de. Yn
ddiweddar sicrhaodd y

;
4

A

Llyfrgell gr#wp hynod
ddiddorol o bapurau yn
dadlau’r achos dros
Gaerdydd. Maent erbyn
hyn yn ffurfio LIGC
23432D ac yn cynnwys
datganiadau, adrodd-
iadau dirprwyaethau,
nifer fawr o dorion
o'r wasg ac eitemau
amrywiol mewn llaw-
ysgrif a phrint.

CEIDWADWYR
CRICIETH
Llyfr cofnodion, 1960-92,
Cangen Cricieth a'r Cylch o
Gymdeithas Geidwadol ac
Undebol AdranCaemarfon,
a ddaeth i'r Llyfrgell trwy
law Mr D Elwyn Jones, yw'r
ychwanegiad diweddarafat
yr archif helaeth a adwaenir
fel Papurau'r Blaid
Geidwadol  (Gogledd

Cymru).

NOLAN AR GLAWR
Cafodd y Llyfrgell gopiau
o't dystiolaeth ysgrifenedig
a gyflwynwyd i Bwyllgor
Nolan ar Safonau mewn
Bywyd Cyhoeddus.
Cyhoeddwyd adroddiad
cyntaf y Pwyllgor, sy'n
ymwneud ag Aelodau
Seneddol, Gweinidogion a
Gweision 5ifil, aChwangos,
ym mis Mai 1995. Mae'r
deunydd a gyflwynwyd gan
unigolion a chymdeithasau
yn llenwi tri deg pump o
gyfrolau, a cheir yng
nghyfrol 1 fynegai i'r holl
rai agyflwynodd dystiolaeth
ysgrifenedig,

ADREF O'R DRIN
Daeth i law tua thrigain o
lythyrau (LIGC 23384D) yr
[s-gapten Thomas Lewis
Prichard (1880-1914),
Bataliwn laf y Ffiwsilwyr
Brenhinol Cymreig, at ei
deulu yn Ficerdy
Llanbadrig, Sir Fon. Mae'r
rhan fwyaf ochonynt yn sén
am ei brofiadau fel milwryn
Rhyfel De Affrica a'r Rhyfel
Byd Cyntaf, 1901-2 a 1914.

SBEC AR LLGC
Ers llawer dydd bu'r
Llyfrgell yn casglu copiau
dirprwy o gofysgrifau o
ddiddordeb Cymreig sydd
ym meddiant yr Archifdy
Gwladol yn Llundain. Un

o'r ychwanegiadau
diweddar yw ffotocopio ffeil
FRO ED39/974, sef

llythyrau a chofnodion,
1904-11, yn ymwneud i
sefydlu  Llyfrgell ac
Amgueddfa Genedlaethol
yng Nghymru (Ffacs LIGC
836).

Argraffwyd yn
Liyfrgell Genedlaethol

Cymru



